
孤兒行

作者：劉基　元末明初

本作品收錄於《列朝詩集/甲前01》

蓬頭皸足誰家兒，滿面塵埃雙淚垂。

爺娘棄我不待老，骨肉無人但兄嫂。

兩身一氣不相知，陌路茫茫向誰道。

清晨采薪日入歸，殘羹冷飯難充饑。

欲言問兄兄不顧，嫂是他人更奚訴。

人生一世為弟兄，同根自合同枯榮。

爺娘在日曾眷戀，願兄回看死人面。

〈此詩亦有感於文宗兄弟之間而作。〉

此作品在全世界都属于公有领域，因为作者逝世已经超过100年，且作品于1931年1月1日

之前出版。

